
 
 

ᑐᒃᓯᖅᑑᑦ ᓚᐃᓴᒥᒃ ᓄᑖᕈᕆᐊᕈᒪᔭᖓᑦ ᐱᔪᓐᓇᐅᑎᓂ: NWB2HOP0207 
Executive ᑐᓴᒐᒃᓴᖅ ᓇᐃᓈᖅᓯᒪᔪᖅSummary 

 
ᐅᑯᐊ Miramar Hope Bay Ltd.-ᑯᑦ ᒥᐊᕋᒫᒃᑯᑦ, ᑕᐃᔭᐃᖃᑦᑕᓚᐅᖅᓯᒪᔪᑦ ᐃᒫᒃ Hope Bay Joint 
Venture-ᑯᑦ ᑲᑐᔾᔨᖃᑎᒌᑦ, ᐃᒪᓕᕆᒍᑎᒋᓚᐅᖅᓯᒪᔭᖓᑦ ᓚᐃᓴ ᐱᔪᓐᓇᕈᑎᒋᓪᓗᒍ ᐅᓇ NWB2HOP0207 
ᐅᕙᓂ March 11, 2002-ᒥ.  ᐅᓇ ᐱᔪᓐᓇᐅᑦ ᓚᐃᓴ ᐃᓱᓕᕝᕕᒃᓴᖃᒻᒪᑦ ᐅᕙᓂ March 10, 2007-ᒥ 
ᐊᒻᒪᓗ ᐊᑑᑎᓂᖃᔪᒻᒪᑦ ᐱᒋᐊᕐᖓᐅᑕᐅᔪᔪᖅ ᕿᓂᕈᑎᓄᑦ ᐅᕙᓂ Windy Camp-ᒥ, ᓄᓇᖑᐊᑎᒍᑦ 
ᒫᓃᑦᑐᖅ 68° 3’ N, 106° 37’ W.  ᒥᐊᕋᒫᒃᑯᑦ ᑐᒃᓯᕋᒻᒪᑕ ᓄᑖᕈᕆᐊᖁᔨᓪᓗᑎᒃ ᒫᓐᓇ ᓴᕿᐅᒪᔪᒥᒃ 
ᓇᓗᓇᐃᒃᑯᑕᓕᖕᒥᒃ ᐃᒫᒃ Class B-ᒥᒃ ᐃᒪᓕᕆᔾᔪᒻᒥᒃ ᓚᐃᓴᒥᒃ ᐊᕐᕌᒍᓐᓄᑦ ᑕᓪᓕᒪᓄᑦ ᐊᑑᑕᐅᔪᒥᒃ 
ᐃᓘᓐᓇᐃᓐᓄᑦ ᓴᕿᐅᒪᔪᓄᑦ ᑐᑭᓕᐅᖅᓯᒪᔭᓂᒃ ᐊᒻᒪᓗ ᒪᓕᒃᑕᐅᓗᑎᒃ ᐊᑑᑕᐅᔪᒫᕐᓂᐊᖅᓯᒪᔪᓄᑦ ᐊᒥᐊᒃᑯᓄᑦ 
ᐱᓕᕆᐊᒃᓴᓄᑦ.  ᐱᔪᓐᓇᕈᑎᒋᓂᐊᕐᒪᒍ ᒥᐊᕋᒫᒃᑯᑦ ᐱᔪᓐᓇᕈᑦ ᖃᖓ ᐱᔭᕇᖅᓯᒪᔭᐅᒋᐊᓕᖕᓂᒃ ᐱᔾᔪᑎᓕᖕᓂᒃ 
ᕿᓂᕈᑎᓅᖓᔪᓂᒃ ᐊᒻᒪᓗ ᐊᑑᑎᓂᖃᕝᕕᖏᓐᓂᒃ ᖃᐅᔨᓴᕈᑎᒃᓴᓄᑦ ᑲᔪᓯᒍᑕᐅᒋᐊᓕᖕᓄᑦ ᑕᒡᕗᖓᖓᔪᓄᑦ 
ᐱᓕᕆᐊᒃᓴᒨᖓᔪᑦ ᖃᓂᓪᓕᕙᓪᓕᐊᓂᖏᓐᓄᑦ ᓴᕿᐊᑎᒐᒃᓴᑦ.   
 
ᑐᒃᓯᕌᖑᓯᒪᔪᑦ ᕿᓂᕈᑎᒃᓴᑦ ᐊᐅᓚᑦᓯᒍᑎᒃᓴᑦ ᓱᓕ ᐊᓯᕈᖅᓯᒪᖏᒻᒪᑕ ᑕᐃᒪᖓᓂᑦ ᐊᑑᑕᐅᔪᔪᑦ 
ᐊᐅᓚᑦᓯᔪᖃᑦᑎᓪᓗᒍ ᑖᒃᑯᓄᖓᖓᔪᓄᑦ ᓴᕿᐅᒪᔪᓄᑦ ᓚᐃᓴᓄᑦ, ᐊᒻᒪᓗ ᑖᒃᑯᓄᖓᖓᔪᓂᒃ ᒥᐊᕋᒫᒃᑯᑦ ᐅᑯᐊ 
ᓄᑖᕈᕆᐊᕈᑎᒃᓴᑦ ᐱᔪᓐᓇᕈᑎᑦ ᐊᑑᑕᐅᓛᕐᒪᑕ ᓈᒻᒪᓈᖅᑎᓪᓗᒋᑦ ᐊᑑᑎᓂᖃᕝᕕᒃᓴᖏᓐᓄᑦ. ᒥᐊᕋᒫᒃᑯᑦ 
ᐅᒃᐱᕈᓱᖕᒪᑕ ᑲᔪᓯᓂᖃᕆᐊᓖᑦ ᒫᓐᓇ ᑕᐃᑲᓃᑦᑐᑦ ᓄᓇᒥ ᐊᐅᓚᑕᐅᓂᐊᖅᑐᑦ ᐊᒻᒪᓗ ᖃᐅᔨᓴᕈᑎᒃᓴᑦ 
ᐱᓕᕆᐊᖑᓂᐊᕐᒪᑕ ᒪᓕᒃᑐᓂᒃ ᑐᑭᓕᐅᖅᓯᒪᔭᐅᔪᔪᓂᒃ ᐊᒻᒪᓗ ᖃᓄᖅ ᐅᖃᐅᓯᓕᐅᖅᓯᒪᔭᑦ ᒪᓕᒃᑕᐅᒋᐊᓖᑦ 
ᒫᓐᓇ ᓴᕿᐅᒪᔪᑦ ᐱᔪᓐᓇᐅᑎᑎᒍᑦ ᓚᐃᓴᒃᑯᑦ ᐱᔾᔪᑎᖃᒻᒪᑕ ᐸᓚᕈᑕᐅᔪᒫᕐᓂᐊᖅᑐᓂᒃ ᐊᕙᑖᓃᑦᑐᓂᒃ 
ᓱᕐᕋᐃᓗᐊᖅᑕᐃᓕᒍᑎᒃᓴᓂᒃ, ᑕᒡᕙᐅᔪᖃᓐᓂᖅᐸᓂᓛᒃ ᑕᒪᒃᑯᓄᖓᖓᔪᓂᒃ. ᐃᒥᖅ ᖃᓄᐃᓪᓗᐊᖅᑐᖅ 
ᐊᑐᖅᑕᐅᒋᐊᓕᒃ ᕿᓂᖅᑎᓄᑦ ᐅᖓᑖᓄᑦ ᐊᑐᖃᑦᑕᔾᔮᖏᑦᑐᑦ 100 m3/ᖃᐅᑕᒫᑦ. ᐊᒃᑕᑯᑦ ᐱᔪᑦ 
ᐊᐅᓚᑦᓯᔪᓂᒃ ᑕᐃᒪᐃᓪᓗᐊᓴᐃᓐᓇᕐᓂᐊᖅᑐᑦ, ᐃᓚᒋᔭᐅᓪᓗᑎᒃ ᖁᖅᑕᑯᑦ, ᓯᑎᔫᑎᑦ ᐊᒃᑕᑯᑦ, 
ᐅᖅᓱᖅᑎᕈᑎᒥᓃᑦ ᐊᒃᑕᑯᑦ, ᐃᒥᖅ ᐊᑐᖅᑕᐅᓂᑯ ᐊᒻᒪᓗ ᐃᓗᐃᒃᑲᑦ ᓴᓃᑦ ᓴᕕᕋᔭᒥᓃᑦ. ᑕᒪᒃᑯᐊ ᐊᒃᑕᑯᑦ 
ᑕᐃᒪᓐᓇᓴᐃᓐᓇᖅ ᐊᑑᑕᐅᓂᐊᖅᑐᑦ ᐊᖏᖅᓯᒪᔭᖏᑦᑎᒍᑦ ᓄᓇᕗᑦᒥ ᐃᒪᓕᕆᔩᑦ ᑲᑎᒪᔨᖏᑦᑕ ᐅᕝᕙᓗᑭᐊᖅ  
ᕿᑎᕐᒥᐅᑦ ᓄᓇᓕᕆᔩᑦ ᑲᑎᒪᔨᖓᑦᑕ.  
 
ᐅᑯᐊ ᑐᒃᓯᖅᑑᑎᑦ ᓄᑖᕈᕆᐊᕈᑎᒃᓴᑦ ᐱᔪᓐᓇᕈᑕᐅᓂᐊᕐᒪᑕ ᑲᔪᓯᒍᑎᒃᓴᓄᑦ ᕿᓂᕈᑎᓄᑦ ᐃᓚᖃᑦᑎᓪᓗᒋᑦ 
ᐅᔭᖃᓂᒃ ᑎᒍᓯᖃᑦᑕᕐᓗᑎᒃ ᖃᐅᔨᓴᕋᒃᓴᓂᒃ, ᓄᓇᐅᑉ ᖄᖓᒍᑦ ᐃᑰᑕᖃᑦᑕᕈᑎᒃᓴᓂᒃ, ᓄᓇᒥᒡᓗ 
ᐊᒧᓯᖃᑦᑕᕐᓗᑎᒃ ᑕᑭᔪᑯᑖᓂᒃ ᐊᒻᒪᓗ ᓄᐊᑕᑦ ᐅᔾᔨᖅᑐᕋᒃᓴᑦ ᐊᓪᓚᒃᑕᐅᖃᑦᑕᕐᓗᑎᒃ, ᑕᒫᓂ ᖃᓄᐃᑦᑐᓂᒃ 
ᓄᓇᒥᐅᑕᓂᒃ ᖃᐅᔨᒪᔾᔪᑎᒃᓴᒫᓂᒃ ᓄᐊᑦᓯᖃᑦᑕᕐᓗᑎᒃ, ᐃᒪᖃᕈᑎᒃᓴᖅ ᑕᒫᓂ ᐱᓕᕆᔪᓄᑦ ᕿᓂᖅᕕᖕᒥ 
ᓄᓇᒥ ᐊᓯᓂ ᐊᒻᒪᓗ ᖃᓄᑐᐃᓐᓇᖅ ᐊᐅᓚᑦᓯᒍᑕᐅᔪᓄᑦ. ᒥᐊᕋᒫᒃᑯᑦ ᐱᓕᕆᑎᑦᓯᓲᖑᒻᒪᑕ ᓄᓇᓕᖕᓂᒃ 
ᐃᓄᖕᓂᒃ ᑲᓐᑐᕌᒃᑎᓂᒃ ᐊᒻᒪᓗ ᐱᓕᕆᑎᑦᓯᒐᓱᐊᖃᑦᑕᕐᒪᑕ ᑭᓇᑐᐃᓐᓇᕐᒥᒃ ᖃᖓᓕᒫᖅ. ᐅᑯᐊ ᓚᐃᓴᑦ 
ᓄᑖᕈᕆᐊᕈᑎᒃᓴᖓᑦ ᐱᔪᓐᓇᕈᑎᒋᓂᐊᕐᒪᒍ ᒥᐊᕋᒫᒃᑯᑦ ᑲᔪᓯᒍᑎᒋᓗᓂᔾᔪ ᑖᒃᑯᓄᖓᖓᔪᓄᑦ ᐊᑑᑕᐅᓲᓄᑦ 
ᐊᒻᒪᓗ ᓴᕿᐊᑎᑦᓯᒍᑕᐅᓂᐊᕐᒪᑕ ᓴᓇᔭᒃᓴᓂᒃ ᐊᒻᒪᓗ ᐊᑐᐃᓐᓇᐅᑎᑦᓯᒍᑕᐅᓗᑎᒃ ᐱᓕᕆᕕᖁᑎᓕᖕᓄᑦ 
ᓄᓇᓕᖕᓂ. ᐊᑑᑕᐅᖃᑦᑕᖅᓯᒪᖕᒪᑕ ᐊᒥᓱᐊᓗᐃᑦ ᐊᕙᑎᓕᕆᔾᔪᑎᓅᖓᔪᑦ ᖃᐅᔨᓴᕈᑎᑦ ᑕᒫᓂ ᓄᓇᒥ ᓱᓕ 
ᐊᑑᑕᐅᑎᒃᑲᓂᕐᓂᐊᖅᑐᑦ ᑲᔪᓯᑎᓪᓗᒋᑦ ᒥᐊᕋᒫᒃᑯᑦ ᑐᑭᓯᒍᑎᒃᓴᒫᑦ ᐊᕙᑎᓕᕆᔾᔪᑎᓅᖓᔪᓂᒃ ᐱᔾᔪᑎᓖᑦ 
ᑕᒫᓂ ᐅᑭᐅᖅᑕᖅᑑᑉ ᑲᓇᖕᓇᖓᑕ ᐃᓱᐊᓂ ᐅᕗᖓᖓᔪᖅ Hope Bay Belt-ᒥ ᓇᓗᓇᐃᖅᑕᐅᓯᒪᔪᒦᑦᑐᖅ. 


